
প্রকাশকের কথাঃ মসজিদের শহর ঢাকা । যেখানে শৈশব কেটেছে সেখানে পাঁচ থেকে ছুটি মাদিরশণর ঘেকাগবে বলষ্টিৰেদিকেকটি মাসজিদে যেতাম সলাতের জন্য । কারণ মাসজিদটি আমার নিজ মাযহাবের । ছােটবেলার স্মৃতি হাতড়ে বেড়ালে ‘ তাওহীদ ’ শব্দটি আসে না , আসে মাযহাব শব্দটা । তাওহীদের প্রকারভেদ শেখার আগে আমরা শিখেছি বিভিন্ন মাযহাবের নাম । কিন্তু তারপরও মাযহাব ব্যাপারটা খােলাসা হয়নি কোনােদিনও । কেউ বলত , “ আমরা কোনাে মাযহাবই মানি না । কেউ বলত , “ একটি মাযহাবই মানতে হবে । 

কারাে ভাষ্য ছিল , “ আমরা শুধু কুর’আন – হাদীস মানি , বাকি সব বাদ । ” এ কথা শুনে স্কুলের বন্ধু বলল , “ আমরা কি তাহলে কুর’আন – হাদীস মানি না ? ” আল – আমিন মাসজিদ নিয়ে মিথ ছিল আমাদের এলাকায় — এটা শিয়াদের মাসজিদ । অথচ একটা মাসজিদ ছিল কাছেই -শিয়া মসজিদ নামে। কেউ বলত কাদিয়ানিদের মাসজিদ । আহলে হাদীস কথাটা এতই ব্রাত্য ছিল ! মাসজিদ ভেঙে দেবে বলে মিছিল এসেছিল এমন স্মৃতিও আছে মনে । কাছেরএকটা মাসজিদ থেকে মাইক কেড়ে নেওয়া হয়েছিল সেটাও স্মৃতিপটে আছে । 

আমরা শত্রু মনে করতাম একদল মুসলিমদেরকে,অমুসলিম নয় । তাদের শত্রুভাবাপন্নতা দেখতেও পেতাম । তবে সমস্যাটা একতরফা ছিল না । হানাফিদের পেছনে সলাত হয় না এমন ফাতওয়া চাওয়া হতাে । দেওয়াও হতাে । হানাফিদের কেউ আহলে হাদীস মাসজিদে এসে পড়লে তেঁড়ে – খুঁড়ে যাওয়া হতাে । আমলের সুন্নাহকে প্রতিষ্ঠিত করতে গিয়ে হারিয়ে যেত আদাবের সুন্নাহ । বড় হয়ে বুঝেছি , মাসজিদ ইট – বালু – সিমেন্ট – রডে তৈরি ; আহলে হাদীসও নয় , হানাফিও নয় — আল্লাহর ঘর । 




বুঝেছি , মাযহাবকে কেন্দ্র করে বাড়াবাড়ি এবং ছাড়াছাড়ির এ সংঘাতে সবচেয়ে ক্ষতিগ্রস্ত হয়েছি আমরা । বঞ্চিত থেকেছি দীনের প্রকৃত জ্ঞান থেকে । নাস্তিকতা , ধর্মনিরপেক্ষতা ,জাতীয়তাবাদের মতাে সমকালীন সমস্যাগুলাের জন্য আমরা তৈরি হইনি । মুসলিম বাংলাদেশিদের একটা বিশাল প্রজন্ম আল্লাহকে না চিনে বড় হয়েছে ; জেনেছে ইসলাম মানেই কাদা ছােড়াছুড়ি । আমরা মুসলিমরা মানুষের মাঝে সংঘাত চাই না । মানুষকে আমরা ঐক্যের দিকে ডাকি , আল্লাহর এককত্বের দিকে ডাকি । 

সেই আমরাই যদি মতভিন্নতাকে ঘিরে হানাহানি আর অনৈক্য সৃষ্টি করি , তবে আমাদের জবাব দিতে হবে বিচার দিবসে , শাস্তি পেতে হবে — নিশ্চিত । মাযহাবকে কেন্দ্র করে যে বিশাল অজ্ঞতার ধোঁয়াশা সমাজকে আচ্ছন্ন করে রেখেছে সেটাকে আমরা জ্ঞানপবনে দূর করতে চাই । ‘ মাযহাব : অতীত , বর্তমান ও ভবিষ্যৎ বইটি একটি পরিকল্পিত জ্ঞানবিপ্লবের অংশ । বইটি ফিকহশাস্ত্রের উদ্দেশ্য , ইতিহাস এবং প্রয়ােগের অনেক অজানা আঁধারে আলােকপাত করেছে ।

 বইটি মুসলিম জাতির মেরুদণ্ড : বিখ্যাত ‘ আলিম এবং ইমামদের অমর কাজ এবং কার্যপদ্ধতির কথা বলেছে । ফিকহ নামক বিজ্ঞানের অকপট আলােচনাটা জানলে আমরা মাযহাব অনুসরণ বা বর্জনকেন্দ্রিক প্রান্তিকতায় যেতাম না । ঐতিহাসিক প্রেক্ষাপটের কারণেই প্রত্যেক বাঙালি মুসলিমের বই অবশ্যপাঠ্য । আমাদের প্রচেষ্টা প্রত্যেক মানুষকে একতাবদ্ধ করার । সে সংগ্রামে এ বইটি একটি গুরুত্বপূর্ণ হাতিয়ার । 

আমাদের প্রচেষ্টাটি যেন আল্লাহ কবুল করে নেন । আল্লাহ যেন এ বইয়ের লেখক , অনুবাদক , সম্পাদক এবং সংশ্লিষ্ট সকলকে তাদের সংলগ্নতার উত্তম প্রতিদান দেন । তিনি(আল্লাহ) যেন এ বইয়ের পাঠকের হৃদয় খুলে বইয়ের বক্তব্য বােঝা ও মানার তাওফিক দেন । আমীন । শরীফ আবু হায়াত ম্যানেজার , সিয়ান পাবলিকেশন

